
0.0.1 rājasuttaṃ

1. sāvatthiyaṃ: kiñcāpi bhikkhave, rājā cakkavatti1

catunnaṃ dīpānaṃ issariyādhipaccaṃ rajjaṃ kāretvā

kāyassa bhedā parammaraṇā sugatiṃ saggaṃ lokaṃ

uppajjati, devānaṃ tāvatiṃsānaṃ sahavyataṃ. so tat-

tha nandanavane2 accharāsaṅghaparivuto3 dibbehi pañ-

cahi kāmaguṇehi samappito samaṅgībhūto parivāreti.

so catūhi dhammehi asamannāgato. atha kho so apa-

rimuttova nirayā, aparimutto tiracchānayoniyā, apari-

mutto pettivisayā, aparimutto apāyaduggativinipātā.

kiñcāpi bhikkhave, ariyasāvako piṇḍiyālopena yāpeti.

nantatāni4 dhāreti. so catūhi dhammehi samannāgato.

atha kho so parimutto nirayā, parimutto tiracchānayo-

niyo, parimutto pettivisayā, parimutto apāyaduggati-

vinipātā.

2. katamehi catūhi? idha bhikkhave, ariyasāvako bud-

dhe aveccappasādena samannāgato hoti "itipi so bha-

gavā arahaṃ sammā sambuddho vijjācaraṇasampanno

sugato lokavidu anuttaro purisadammasārathī satthā

devamanussānaṃ buddho bhagavā"ti' dhamme avec-

cappasādena samannāgato hoti: "svākkhāto bhaga-

vatā dhammo sandiṭṭhiko akāliko ehipassiko opana-

yiko paccattaṃ veditabbo viññūhī"ti. saṅghe aveccap-

pasādena samannāgato hoti: "supaṭipanno bhagavato

sāvakasaṅgho, ujupaṭipanno bhagavato sāvakasaṅgho,

1vakkavanti-sī 2, syā.
2nandane vane-machasaṃ, syā.
3accharāsaṅghātaparivuto-sīmu.
4nattakāni ca-machasaṃ.

ñāyapaṭipanno bhagavato sāvakasaṅgho, sāmīcipaṭi-

panno bhagavato sāvakasaṅgho, yadidaṃ cattāri pu-

risayugāni aṭṭhapurisapuggalā, esabhagavato sāvaka-

saṅgho āhuneyyo pāhuneyyo dakkhiṇeyyo añjalikara-

ṇīyo anuttaraṃ puññakettaṃ lokassāti. " ariyakan-

tehi sīlehi samannāgato hoti akhaṇḍehi acchiddehi asa-

balehi akammāsehi bhujissehi viññuppasatthehi apa-

rāmaṭṭhehi samādhisaṃvattanikehi. imehi catūhi dham-

mehi samannāgato hoti.

3. yo ca bhikkhave, catunnaṃ dīpānaṃ paṭilābho, yo

catunnaṃdhammānaṃpaṭilābho, catunnaṃdīpānaṃ

paṭilābho catunnaṃ dhammānaṃ paṭilābhassa kalaṃ

nāgghati solasinti.

